
[bookmark: _Hlk139379094]«Հայաստանի Հանրապետության կառավարության 2023 թվականի սեպտեմբերի 7-ի N 1523-Լ որոշման մեջ փոփոխություններ և լրացում կատարելու մասին»  ՀՀ կառավարության որոշման նախագծի
	ՀՀ արդարադատության նախարար
	06.06.2024թ․

	
	N /27.3/22211-2024

	1. «Հայաստանի Հանրապետության կառավարության 2023 թվականի սեպտեմբերի 7-ի N 1523-Լ որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2023 թվականի սեպտեմբերի 7-ի N 1523-Լ որոշման (այսուհետ՝ Որոշում) վերնագրում «գործընթացի» բառը փոխարինել «և օտարման գործընթացների» բառերով: Բացի այդ, Նախագծի 1-ին կետի 2-րդ կետով նախատեսվում է Որոշումը լրացնել նոր՝ 6.1-ին կետով, որով սահմանվում է կոնյակի սպիրտի օտարման գործընթացի առանձնահատկությունները: Այս կապակցությամբ հարկ է նկատի ունենալ, որ Որոշման նախաբանում հղում կատարված դրույթները չեն լիազորում ՀՀ կառավարությանը սահմանել օտարման գործընթացի առանձնահատկություններ, մինչդեռ՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Նշվածը հիմք ընդունելով՝ գտնում ենք, որ Նախագծի ընդունումն ունի լրացուցիչ հիմնավորման կարիք:
2. Նախագծի վերնագրում «լրացումներ», իսկ 1-ին կետում «լրացումները» բառերն անհրաժեշտ է համապատասխանաբար փոխարինել «լրացում» և «լրացումը» բառերով:
3. Նախագծի 1-ին կետի 2-րդ կետով նոր լրացվող 6.1-ին կետում կիրառվում են «գնառաջարկ» և  «գնային առաջարկ» եզրույթները: Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ձևակերպումները համապատասխանեցնել միմյանց:
4. Նախագծում անհրաժեշտ է հստակեցնել, թե Հայաստանի Հանրապետության էկոնոմիկայի նախարարի կողմից Նախագծի 1-ին կետի 2-րդ կետով նոր լրացվող 6.1-ին կետով նախատեսված գործողություններն ինչ ժամկետում պետք է իրականացվեն: 

	1. Ընդունվել է։





















2․ Ընդունվել է։


3․ Ընդունվել է։






4․ Չի ընդունվել։
1) Նախագծի 1-ին կետի 2-րդ կետով նոր լրացվող 6.1-ին կետի 7-րդ ենթակետով կոնյակի սպիրտի ամբողջական ծավալի օտարման և ամբողջական ծավալի համար փաստացի վճարման կատարման վերջնաժամկետը սահմանվել է 2025 թվականի օգոստոսի 1-ը։

	ՀՀ ֆինանսների նախարար
	N 01/11-4/12303-2024

	
	07․06․2024թ․

	1. Նախագծով նախատեսվում է սահմանել 2023 թվականի խաղողի ավելցուկային բերքի մթերման գործընթացը կազմակերպելու նպատակով «Հայ-Ալմաստ» ՓԲԸ-ին տրամադրված 2․0 մլրդ դրամ բյուջետային վարկի շրջանակներում ձեռք բերված հայկական կոնյակի սպիրտի օտարման գործընթացը, ի թիվս այլ կարգավորումների նախատեսելով նաև, որ կոնյակի սպիրտը կարող է օտարվել նաև այն դեպքում, երբ խմբաքանակի համար ստացված ամենաբարձր գնառաջարկն ավելի ցածր է, քան տվյալ պահին կոնյակի սպիրտի ձևավորված ինքնարժեքը:
Այս կապակցությամբ, Նախագծում նշված դրույթի՝ ներկայացված տեսքով սահմանումը համարում ենք ոչ նպատակահարմար, քանի որ կոնյակի սպիրտի՝ վերջինիս ձեռքբերման և պահպանման նպատակով ծախսված գումարից պակաս գնով օտարումը տնտեսապես արդյունավետ չէ՝ նկատի ունենալով ծախսված միջոցների՝ բյուջետային վարկով ներգրավված լինելու հանգամանքը (հիմնավորման համաձայն ձեռք է բերվել 1,442,807․0538 հազ. դրամ արժողությամբ 692․9909 հազ. լիտր կոնյակի սպիրտ, որն ի պահ է տրվել «ՄԱՊ» ՓԲԸ-ին՝ 1 լիտրի պահպանման արժեքը տարեկան 50 դրամով): Ուստի, առաջարկում ենք Նախագծի 1-ին կետի 2-րդ ենթակետով լրացվող 6.1 կետի 5-րդ ենթակետում կարող է բառերը փոխարինել չի կարող բառերով:
Բացի այդ, հարկ ենք համարում նշել, որ նախատեսվող փոփոխությունների արդյունքում (նաև տեղեկատվական շնորհանդեսների և իրազեկման աշխատանքների արդյունքում) ևս չի երաշխավորվում այն, որ կգտնվեն պոտենցիալ գնորդներ Ապրանքի հնարավորինս նվազագույն կորուստներով օտարման նպատակով և ինքնարժեքից ցածր արժեքով Ապրանքի հնարավոր իրացումը պարունակում է տրամադրված բյուջետային վարկի չմարման և/կամ ոչ լիարժեք մարման ռիսկեր:
[bookmark: _Hlk168671180]2. Նախագծի 1-ին կետի 2-րդ ենթակետով լրացվող 6.1 կետի 8-րդ ենթակետով նախատեսվում է սահմանել, որ ՀՀ էկոնոմիկայի նախարարը պետք է ապահովի օտարվող կոնյակի սպիրտի խմբաքանակների արժեքի վճարման կատարումն անկանխիկ եղանակով՝ հաշիվ-ապրանքագիրն օտարման պայմանագրի կողմերի կողմից ստորագրվելուց հետո 2 բանկային օրվա ընթացքում, կամ բանկային երաշխիքի հիման վրա՝ 60 բանկային օրվա ընթացքում: Այս կապակցությամբ, հիմք ընդունելով ՀՀ քաղաքացիական օրենսգրքի 368-րդ հոդվածը և այն հանգամանքը, որ վճարման պարտավորությունը պետք է ապահովվի բանկային երաշխիքով՝ հայտնում ենք, որ անհրաժեշտ է «կամ բանկային երաշխիքի հիման վրա՝ 60 բանկային օրվա ընթացքում» բառերը փոխարինել «կամ 60 բանկային օրվա ընթացքում՝ վճարման պարտավորությունն ապահովելով բանկային երաշխիքով» բառերով:
	1․ Չի ընդունվել։
[bookmark: _Hlk167952601]Ինչպես նշված է նախագծի հիմնավորման մեջ ձեռքբերված կոնյակի սպիրտի օտարման ձգձգումը պահպանման համար վճարվող ծախսերի ավելացման հաշվին կհանգեցնի ինքնարժեքի բարձրացմանը և գնային առումով դրա օտարումը կդառնա խնդրահարույց։ 
Ինչ վերաբերում է «Հայ-Ալմաստ» ՓԲԸ-ին տրամադրված  բյուջետային վարկի ոչ լիարժեք մարման ռիսկերին, ապա նման ռիսկ չի կանխատեսվում և նախատեսվում է, որ ձեռքբերված և օտարված կոնյակի սպիրտների արժեքների բացասական տարբերությունը փոխհատուցվելու է «Հայ-Ալմաստ» ՓԲԸ-ի սեփական միջոցների հաշվին։














2․ Ընդունվել է։







	ՀՀ տարածքային կառավարման և ենթակառուցվածքների նախարար
	06.06.2024թ․

	
	N ԳՍ//18225-2024

	Նախագծի վերաբերյալ ՀՀ ՏԿԵՆ պետական գույքի կառավարման կոմիտեն իր իրավասությունների շրջանակներում առաջարկություններ չունի։
	



